
GOUVENE CUOMO AVIZE TOUT MOUN GEN YON NOUVO SERI FROD AK FROD
Pl SOFISTIKE PANDAN SEZON TAKS LA, E VIKTIM YO SE KONSEYE FISKAL AK
PWOFESYONEL RESOUS IMEN

Omwen 37 Konpayi ak Anplwaye ki New York Viktim Vol Idantite ki Nui plis pase
5,000 Nimewo Sekirite Sosyal

Jodi a, Gouvéné Andrew M. Cuomo te aveti konseye fiskal ak pwofesyonél resous imen
nan New York gen yon seri nouvo frod ki déye volé enfomasyon konfidansyel sou kliyan
ak anplwaye. Depatman Kontribisyon Eta New York (New York State Tax Department)
idantifye omwen 37 konpayi nan New York City, Rejyon Kapital la, Santral New York ak
Lweés New York ki te viktim, sa ki nui dé milye de kontribyab.

“Pandan teknoloji kontinye ap fé pwogre, volé ak chalatan sou enténét la ap itilize
metod ki deplizanpli sofistike pou eseye vole enfomasyon pésonél moun pou vole lajan
moun New York k ap travay di,” Gouvené Cuomo te deklare. “Dwe gen zewo tolerans
pou konplo sa yo e mwen ankouraje tout moun - sitou sa k ap travay nan domén nan -
pou yo rete vijilan e rapote imedyatman bay leta ak otorite lokal yo nenpot demann
sispek yo resevwa.”

Komisyone Pwovizwa Depatman Kontribisyon ak Finans Eta New York (New York
State Department of Taxation and Finance), Nonie Manion, te di konsa, “Kounye a
ke sezon taks la komanse, kriminél yo pa ka tann pou sevi avek enfomasyon pésonel
yo vole pou yo ranpli fo papye pou mande gouvénman an remet yo lajan taks. Li tre
enpotan pou nenpot moun ki gen akse a enfomasyon pésonél yon 16t moun okouran
teknik malonét ki alamod, pou yo evite tounen viktim.”

Gouvene Cuomo te aveti moun New York gen plizyé frod ki fet pandan sezon taks sa a,
e men detwa egzanp:

Chalatan Rekomanse Frod ki Vize Pwofesyonel Pewol ak Resous Imen
Sibérkriminel fe komsi se administraté konpayi an k ap voye imél bay pwofesyonel
pewol ak resous imen pou mande lis anplwaye ak enfomasyon pésonel yo. Fwa sa a,
chalatan yo vize 10t endistri tou, tankou paregzanp distri lekol, dganizasyon tribi, ak



oganizasyon ki pa pou pwofi.

Imel sa yo ka parét lejitim paske yo gen non ofisye egzekitif an chef konpayi an.
Sepandan, si ou resevwa yon imel konsa, pa mete ankenn enfomasyon sou pewol,
tankou fom W-2 ak nimewo Sekirite Sosyal, e w ap reponn.

Depatman Kontribisyon okouran omwen 37 biznis ki gen anplwaye New York ki pran
nan frod sa a, e li panse li nui plis pase 5,000 nimewo Sekirite Sosyal. Depatman
Kontribisyon an kontak ak biznis sa yo e | ap travay avek yo pou pwoteje anplwaye yo.

Si ou se yon anplwaye ki te yon viktim frod sa a, epi nan repons ou, ou te divilge
enfomasyon sou pewol, tankou paregzanp enfomasyon W-2 ak nimewo Sekirite Sosyal,
gade Konsey pou Anplwaye ki Viktim Eskrokri W-2 pou enstriksyon.

Eskrokri ki Vize Konseye Fiskal

Konplo sa a fet osen kominote konseye fiskal yo. Chalatan ki komét eskrokri sa a
prezante tét yo kom Fastsupport.com oswa Onlyforsupport.com. Yo kontakte konseye
yo apre yo dekouvri ki konpayi e-file oswa Retou Elektwonik (Electronic Return
Originator, ERO), ke IRS otorize, konseye a itilize pou transmet papye taks yo.

Moun k ap rele a bay manti e di | ap travay pou ERO. Li di li bezwen reyenstale oswa
ranje pwoblém ak lojisyél konseye a. Moun k ap rele a mande pou konseye a konekte
sou yon sit enténét e pou li bay modpas ak aksé a odinaté li. Si konseye a fé sa,
chalatan an ka volée enfomasyon prive kliyan an pou fé frod.

Yon ERO se yon founise e-file ki jwenn otorizasyon nan men IRS pou soumét fom
kontribisyon pou tretman.

Siberkriminel fé Komsi se Kliyan yo ye e Mande Konseye Fiskal bay yo Sévis
Nan yon konplo eskrokri nan tout peyi a, chalatan yo vize konseye fiskal pou jwenn
enfomasyon moun k ap fe taks la, pou fé taks ki malonet. Dabitid, chalatan sa yo voye
konseye fiskal yo de (2) imél: nan premye a, yon “kliyan” mande asistans pou fé taks Ii;
nan dezyem lan, chalatan an voye yon lyen oswa tache yon PDF ki gen yon lyen ki
pemet li vole adres imel ak modpas konseye fiskal la.

Si ou resevwa yon imel sispek, tankou paregzanp youn ki soti nan men yon moun ou pa
konnen, pa klike sou ankenn lyen ni pa louvri ankenn atachman ki nan imél la. Sa ka
pemet chalatan an monte sou odinate ou e lakdz ou vin gen yon lojisyel malveyan. Sa
kapab pémet sibekriminel pran enfomasyon prive san ou pa menm konnen ou te viktim.

Eskrokri Imél ki gen kom sijé “Kourye an atant!” (“Mails on Hold!”) vize Konseye
Fiskal

Gen kek konseye fiskal ki resevwa Imel ki sanble komsi yo soti nan men IRS oswa ekip
e-Sevis IRS la. Imel la gen kom sijé “Kourye an atant!” Imeél sa yo ka mansyone
anplwaye IRS oswa PTINs, men se pa IRS ki voye yo.


https://www.tax.ny.gov/bus/wt/w2-fraud-employer-info.htm
http://fastsupport.com/
http://onlyforsupport.com/

Si ou resevwa yon imel ki gen sa kom sijé, pa klike sou ankenn lyen ni pa louvri ankenn
atachman ki nan Imel sa a. N ap di sa anko: Sa kapab pemét moun monte sou odinaté
ou, enstale yon lojisyel malveyan e pran enfomasyon prive ou.

Pwoteje tét ou ak Kliyan ou

Konseye fiskal dwe pwoteje enfomasyon pesonél kliyan yo; se moun de konfyans
selman pou yo bay enfomasyon sa yo, tankou paregzanp IRS ak Depatman
Kontribisyon Eta New York. Sa a gen ladan detwi dokiman ki gen enfomasyon prive
anvan yo jete yo, e ranpli taks sou revni yon kliyan byen boné pou redui kantite tan yon
vole idantite genyen pou sevi avék enfomasyon sou yon moun pou fé reklamasyon lajan
malonét.

Depatman Kontribisyon Eta New York ak IRS p ap janm ap fé menas nan telefon e p ap
janm mande enfomasyon pesonél oswa finansye pa imel.

Rapote li
Si yon chalatan te kontakte ou e pran poz se yon ajan IRS, ou dwe kontakte IRS.
Aprann koman pou rapote ensidan an isit |a.

Si yon chalatan te kontakte ou e di li se anplwaye Depatman Kontribisyon Eta New
York, vizite paj pou Rapote Frod, Eskrokri, ak Vol Idantite pou aprann kijan pou rapote
li. Depatman Kontribisyon an ap revize konplent lan san pedi tan e pran aksyon pou
ranje sitiyasyon an le sa apwopriye.

https://www.irs.gov/individuals/how-irs-id-theft-victim-assistance-works
https://tax.ny.gov/help/contact/fraud-scams-idtheft.htm

